“Өрт коопсуздугу жөнүндө” Кыргыз Республикасынын Мыйзамына өзгөртүүлөрдү киргизүү жөнүндө” Кыргыз Республикасынын Мыйзамынын долбооруна 
НЕГИЗДЕМЕ МААЛЫМ КАТ 
Бул Кыргыз Республикасынын “Кыргыз Республикасынын “Өрт коопсуздугу жөнүндө” Мыйзамына өзгөртүүлөрдү киргизүү жөнүндө” Мыйзамынын долбоору өрт коопсуздугу жаатындагы азыркы учурда иштеп жаткан укук-ченемдик актылардын бири бирин кайталоосун жоюу жана өрт коопсуздугун камсыз кылуу боюнча функцияларды жөнгө салуу максатында иштелип чыкты.

2012-жылдын 10-февраль айында Кыргыз Республикасынын Өкмөтүнүн  №87 “Кыргыз Республикасынын аткаруу бийлик органдарынын өзгөрүүсүнө байланыштуу уюштуруучулук иш чаралары жөнүндө” токтому чыккан, ал токтомдун негизинде өрт коопсуздугун контролдоо жана көзөмөлдөө функциялары Кыргыз республикасынын Өзгөчө кырдаалдар министрлигинин алдындагы Өрткө каршы мамлекеттик кызмат агенттигинен Кыргыз Республикасынын Өкмөтүнө караштуу Экологиялык жана техникалык коопсуздук боюнча мамлекеттик инспекциясына өткөрүлүп берилген.    

Буга чейин биз тараптан Кыргыз Республикасынын “Кыргыз Республикасынын “Өрт коопсуздугу жөнүндө” Мыйзамына өзгөртүүлөрдү киргизүү жөнүндө” Мыйзамынын долбоору иштелип чыгып , Кыргыз Республикасынын  Өкмөтү тарабынан каралып 2013-жылдын 2-декабрындагы №651 Токтому менен жактырылып Кыргыз Республикасынын Жогорку Кеңешине кароого жөнөтүлгөн.

2014-жылдын 20 январында Кыргыз Республикасынын Жогорку Кеңешинин Коргоо жана коопсуздук комитетинде Кыргыз Республикасынын “Кыргыз Республикасынын “Өрт коопсуздугу жөнүндө” Техникалык регламент Мыйзамына өзгөртүүлөрдү жана толуктоолорду киргизүү жөнүндө” Мыйзамынын долбоорун кароо жыйынында жогоруда айтылган мыйзам долбооруна дал келтирүү жана карама каршы пикирлерди жоюу максатында  Кыргыз Республикасынын “Өрт коопсуздугу жөнүндө” Мыйзамына жана өрт коопсуздугу жаатындагы башка укук-ченемдик актыларына өзгөртүүлөрдү жана толуктоолорду киргизүү керек деп чечим чыгарылган.

Ошого байланыштуу 2014-жылдын 2-февралында Кыргыз Республикасынын Өкмөт Аппаратынын Кыргыз Республикасында мамлекеттик башкаруу тутумун оптимизациялоо боюнча комитетинде жыйын өтүп, ал жерде Кыргыз Республикасынын Өкмөтүнө караштуу Экологиялык жана техникалык коопсуздук боюнча мамлекеттик инспекциясы менен Кыргыз Республикасынын Өзгөчө кырдаалдар министрлигинин айрым функцияларын бөлүштүрүү боюнча маселелер каралган. Бул отурумдун жыйынтыгы боюнча Кыргыз Республикасынын Өкмөтүнүн 2013-жылдын 11-ноябрындагы №612 токтому менен бекитилген Кыргыз Республикасынын “Кыргыз Республикасынын “Өрт коопсуздугу жөнүндө” Техникалык регламент Мыйзамына өзгөртүүлөрдү жана толуктоолорду киргизүү жөнүндө” жана Кыргыз Республикасынын Өкмөтүнүн 2013-жылдын 2-декабрындагы №651 токтому менен бекитилген  “Кыргыз Республикасынын “Өрт коопсуздугу жөнүндө” Мыйзамына өзгөртүүлөрдү киргизүү жөнүндө” Мыйзамдарынын долбоорлорунун редакцияларын бөлүнгөн функцияларга ылайык дал келтирүү жөнүндө протоколдук тапшырма берилген.

Кыргыз Республикасында мамлекеттик башкаруу тутумун оптимизациялоо боюнча комитетинин 2014-жылдын 7-февралындагы №1 Протоколунун негизинде Кыргыз Республикасынын Өкмөтүнүн 2014-жылдын 6-майындагы №247 Токтому кабыл алынып, анын негизинде Кыргыз Республикасынын “Кыргыз Республикасынын “Өрт коопсуздугу жөнүндө” Мыйзамына өзгөртүүлөрдү киргизүү жөнүндө” Мыйзамынын долбоору артка кайра кайтарылган. 

Кыргыз Республикасынын “Кыргыз Республикасынын “Өрт коопсуздугу жөнүндө” Мыйзамына өзгөртүүлөрдү киргизүү жөнүндө” Мыйзамынын долбоорунун артка кайтарылуусунун негизги себеби болуп бул мыйзам долбоордогу өрт коопсуздугу тармагындагы функцияларды мамлекеттик органдарга бөлүштүрүү планындагы коллизиялар түрткү берген.

Бүгүнкү күндө Кыргыз Республикасынын “Кыргыз Республикасындагы уруксат берүү тутуму жөнүндө” Мыйзамы кабыл алынгандыгына, ошондой эле Кыргыз Республикасынын мекемелери, ишканалары, уюмдары жана турак-жай фондусу үчүн өрт коопсуздук эрежелерине толук иштелип чыгаруу зарылчылыгына байланыштуу Кыргыз Республикасынын   “Өрт коопсуздугу жөнүндө” Мыйзамына тийиштүү өзгөртүүлөрдү жана толуктоолорду киргизүү муктаждыгы жаралган.

Кыргыз Республикасынын “Кыргыз Республикасынын “Өрт коопсуздугу жөнүндө” Мыйзамына өзгөртүүлөрдү киргизүү жөнүндө” Мыйзамынын иштелип чыккан жаңы долбоорунда Өрт коопсуздугун контролдоо жана көзөмөлдөө жаатындагы ыйгарым укуктуу мамлекеттик органынын функциялары Өрттү алдын алуу, өчүрүү жана кырсыктан куткаруу иштерин жүргүзүү жаатындагы ыйгарым укуктуу мамлекеттик органынын өрттү алдын алуу, өчүрүү жана кырсыктан куткаруу иштерин жүргүзүү функцияларынан бөлүнүп өзүнчө беренелер менен каралды.

Мындан сырткары Кыргыз Республикасынын “Өрт коопсуздугу жөнүндө” Мыйзамынын 18-беренесинде Кыргыз Республикасынын Өкмөтү тарабынан бекитилүүчү өрт өчүрүү учурунда иш-чараларды жүргүзүү жана уюштуруу боюнча маселелерди жөнгө салуучу ченемдер каралган. 

Бүгүнкү күндө өрткө каршы мамлекеттик кызматы ошондой эле кырсыктан куткаруу иштерин жүргүзөт жана тийиштүү уставдар, бекитилген ведомстволук буйруктар менен жөнгө салынат. Бул уставдар өрткө каршы мамлекеттик кызматынын түзүмдүк бөлүктөрүнүн гана ички гарнизондук-кароол кызматын өтөөнүн, өрт өчүрүү жана кырсыктан куткаруу иштерин жүргүзүүдөгү күжүрмөн аракеттерин жүргүзүү тартиптерин жана жол-жоболорун аныктайт. Бул уставдарда жарандарга жана башка мамлекеттик органдарга тийиштүү укук-ченемдик ченемдер камтылбайт. 
Ушуга байланыштуу жогоруда аталган документтерди Өкмөттүн чечими менен эмес ведомстволордун буйруктары менен аныкталуусу жана кабыл алынуусу максаттуу деп эсептейбиз.
Өрттү алдын алуу, өчүрүү жана кырсыктан куткаруу иштерин жүргүзүү жаатындагы ыйгарым укуктуу мамлекеттик органынын кызматкерлери милдеттүү түрдө камсыздандырууга тийиш, өрттү алдын алуу, өчүрүү жана кырсыктан куткаруу иштерин жүргүзүү жаатындагы ыйгарым укуктуу мамлекеттик органынын аскер кызматкерлери жана кызматкерлери каза болгон же жаракат алган учурда алардын ордун толтуруу Кыргыз Республикасынын 2004-жылдын 21-августундагы №163 “Аскер кызматчыларынын жана окуу менен атайын жыйындарга чакырылган аскерге милдеттүүлөрдүн жана аларга теңештирилген адамдардын өмүрүн жана саламаттыгын милдеттүү мамлекеттик камсыздандыруу жөнүндө” Мыйзамына жана Кыргыз Республикасынын 2004-жылдын 4-августундагы №106 Эмгек кодексине ылайык ишке ашырылат.
Бул мыйзам долбоор жактырылып кабыл алынгандан кийин “Кыргыз Республикасындагы мамлекеттик өрт көзөмөлү жөнүндөгү Жобосун бекитүү жөнүндө” Кыргыз Республикасынын Өкмөтүнүн долбоору иштелип чыгарылат.  

Иштелип чыккан Кыргыз Республикасынын “Кыргыз Республикасынын “Өрт коопсуздугу жөнүндө” Мыйзамына өзгөртүүлөрдү киргизүү жөнүндө” Мыйзамынын долбоору коомдук талкуудан өтүү үчүн 2016-жылдын 4-августунда Кыргыз Республикасынын Өкмөтүнүн расмий сайтында жайгаштырылган жана бүгүнкү күнгө чейин сунуш-пикирлер берилген жок.

Ошол эле учурда, бул Мыйзамдын кабыл алынышы Кыргыз Республикасынын Конституциясына, Кыргыз Республикасынын мыйзамдарына карама каршылык келтирбейт жана кандайдыр бир социалдык, экономикалык, укуктук, укук коргоочулук, гендердик, экологиялык, коррупциялык натыйжаларды алып келбегендигин, ошондой эле долбоор ишкерлердин ишмердүүлүгүн жөнгө салууга багытталбагандыгына байланыштуу жөнгө салуучу таасирди талдоодон өтүүгө муктаж эместигин билдирип кетебиз.

Мындан тышкары, бул долбоордун ишке ашырылышы мамлекеттик бюджеттен кошумча финансы каражаттарын талап кылбайт.

